
	Հիմք ընդունելով սույն թվականի մայիսի 04-ին ՀՀ Կառավարության պետաիրավական նախարարական կոմիտեի նիստի արդյունքները՝ Ձեզ ենք ներկայացնում <<Պետական սահմանի մասին>> օրենքում լրացումներ կատարելու մասին օրենքի (այսուհետ՝ Նախագիծ) և հարակից օրենքների նախագծերի  վերաբերյալ ՀՀ կենտրոնական բանկի առաջարկները՝
Նախագծով նախատեսվել է դրույթ՝ համաձայն որի՝ ՀՀ տարածքից տրանսպորտային միջոցի ելքը սահմանափակվում է, եթե շարժական գույքի գրավի պայմանագրով ամրագրվել է գրավատուի, կամ նրա լիազորված անձի կողմից տրանսպորտային միջոցի ելքի իրավունքի սահմանափակումը Հայաստանի Հանրապետությունից։ Նախագծերը ՀՀ Կենտրոնական բանկին չի ուղարկվել կարծիքի, ինչի հետևանքով ՀՀ կենտրոնական բանկը հնարավորություն չի ունեցել արտահայտել իր կարծիքը նշված կարգավորման վերաբերյալ։ 
Ուստի, հայտնում ենք, որ ՀՀ Կենտրոնական բանկը դեմ է նման կարգավորում նախատեսելուն։ Միաժամանակ հայտնում ենք, որ ավտոմեքենաների գրավները ՀՀ տարածքից դուրս հանելու հետ կապված խնդիրները ուսումնասիրվել են ՀՀ կենտրոնական բանկի կողմից և որպես ֆինանսական համակարգի կարգավորող և վերահսկող մարմին՝ իր իրավասությունների սահմաններում քննարկում է խնդիրը ֆինանսական կազմակերպությունների հետ և կառաջարկի խնդրի լուծման այլ տարբերակներ։  
Ինչ վերաբերվում է նախագծի կարգավորման վերաբերյալ մեր դեմ փաստարկներին, դրանք ունեն հետևյալ հիմնավորումները․
ՀՀ Սահմանադրության 60-րդ հոդվածի համաձայն սեփականության իրավունքը կարող է սահմանափակվել միայն օրենքով` հանրության շահերի կամ այլոց հիմնական իրավունքների և ազատությունների պաշտպանության նպատակով:
Համաձայն ՀՀ քաղաքացիական օրենսգրքի 226-րդ հոդվածի՝  գրավը լրացուցիչ (ակցեսոր) պարտավորություն է գրավառուի (պարտատիրոջ) հանդեպ գրավատուի (պարտապանի) հիմնական պարտավորության կատարման ապահովման համար: Գույքը լինելով գրավի առարկա դա դեռևս չի նշանակում, որ անձը կորցրել է իր սեփականության իրավունքը այդ գույքի նկատմամբ և իրավունք ունի օգտվելու գրավի առարկայից՝ դրա նշանակությանը համապատասխան, այդ թվում` դրանից ստանալու պտուղներ և եկամուտներ։ 
	Այս առումով, կարծում ենք, որ նախագծով առաջարկվող գրավատուի՝ իր սեփականությունը հանդիսացող ավտոմեքենայի նկատմամբ սեփականության իրավունքի սահմանափակումը, չի հետապնդում Սահմանադրությամբ սահմանված իրավաչափ նպատակը, այն է՝ հանրության շահը կամ այլոց հիմնական իրավունքների և ազատությունների պաշտպանությունը:
	
Պետք է նկատի ունենալ, որ անկախ բոլոր հանգամանքներից, նախագծով առաջարկվող գրավադրված տրանսպորտային միջոցով սահմանը հատելու սահմանափակումները նախատեսվելու են կողմերի միջև կնքվող պայմանագրով. դրանք շարունակելու են մնալ պայմանագրային հարաբերություններ ու պայմանագրային պարտավորություններ:
	Հետևաբար, մեր կարծիքով, որևէ պետական մարմին, քաղաքացիաիրավական պայմանագրով սահմանված պարտավորության ուժով ճիշտ չէ արգելելու սեփականատիրոջը իր սեփականությունը հանդիսացող ավտոտրանսպորտային միջոցով ազատ տեղաշարժվել կամ հատել սահմանը:
	Քննարկվող խնդրի կապակցությամբ կարևոր է նշել, որ Կենտրոնական բանկը, դեռևս 2015 թվականին գրավառուին, գրավ դրված գույքը դիտավորությամբ ոչնչացնելու, թաքցնելու, օտարելու, վնասելու կամ որևէ այլ կերպ ոչ պիտանի դարձնելու միջոցով, վնաս պատճառելու հարցին անդրադարձել է համակարգային լուծում առաջարկելու և ՀՀ քրեական օրենսգրքով այդ արարքը որպես հանցագործություն նախատեսելու միջոցով:
Նախագծով նախատեսվել է միայն ավտոտրանսպորտային միջոցների գրավի հետ կապված կարգավորումներ, ինչը անհասկանալի է, քանի որ նման խնդիրներ կարող են առաջանալ  ՀՀ քաղաքացիական օրենսգրքի համաձայն այլ շարժական գույքերի կամ լիզինգի առարկաների հետ։  
Վերոգրյալից ելնելով, կարծում ենք, որ նախագիծը նման խմբագրությամբ ընդունելը կարող է ոչ միայն խնդրահարույց լինել թվարկված փաստարկների լույսի ներքո, այլ բացասական ազդեցություն ունենալ գերակշիռ մաս կազմող բարեխիղճ գրավատուների վրա, ովքեր անխուսափելիորեն կրելու են առաջարկվող սահմանափակումների հիմնական բեռը, ուստի առաջարկում ենք նշված կարգավորումը հանել Նախագծից։

	Չի ընդունվել 

         ՀՀ կառավարության 08․04․21թ․ նիստի ընթացքում հավանության արժանացած «Հայաստանի Հանրապետության քաղաքացիական օրենսգրքում լրացում կատարելու մասին» օրենքի նախագծով առաջարկվող կարգավորմամբ գրավատուն և գրավառուն կարող են շարժական գույքի գրավի պայմանագրով ամրագրել գրավատուի, կամ նրա լիազորված անձի կողմից գրավադրված տրանսպորտային միջոցով պետական սահմանը հատելու իրավունքը, կամ դրա սահմանափակումը:
Նշված նախագծով ամբողջապես չի կարգավորում գրավատուի կամ նրա կողմից լիազորված անձի կողմից գրավադրված տրանսպորտային միջոցով Հայաստանի Հանրապետության սահմանը հատելու հետ կապված պրակտիկ խնդիրները: Արդյունքում գրավատուն ցանկացած պահի կարող է գրավադրված տրանսպորտային միջոցով հատել Հայաստանի Հանրապետության սահմանը՝ այդպիսով խախտելով պայմանագրային պարտավորությունները և ռիսկի տակ դնելով գրավադրված տրանսպորտային միջոցի իրացվելիությունը:
 Գրավատուի, կամ նրա լիազորված անձի կողմից գրավադրված տրանսպորտային միջոցով պետական սահմանը հատելու իրավունքը գործնականում սահմանափակելու միջոց է նախատեսվում «Պետական սահմանի մասին» օրենքում լրացումներ կատարելու մասին» օրինագծով՝ որպես պետության միջամտություն պայմանագրային պարտավորությունների կատարումն ապահովելու նպատակով։




ՀՀ ոստիկանություն 05.05.21

